
Polasaithe Teanga 

 

 

 

 

 

 

Polasaí Gaeltachta 

 

Scoil S’againne: 

Is scoil bríomhar, spreagúil í Coláiste Chroí Mhuire atá lonnaithe i gceartlár Ghaeltacht Chonamara. Tá muid 

bródúil as an suíomh lán Ghaeilge láidir atá againn anseo sa scoil agus tuigeann muid go bhfuil an t-ádh 

orainn pobal óg díograiseach  de dhaltaí Gaeltachta a bheith againn. Tá fíor áthas orainn go bhfuil an Scéim ag 

tabhairt aitheantais don bhféiniúlacht oidhreachta agus chultúrtha fíor speisialta atá againn sa scoil agus sa 

gceantar agus tá súil againn leanúint ag spreagadh muinín, misneach agus bród i nglún óg na Gaeltachta faoi 

mar atá déanta againn le hos cionn 70 bliain. Tá dhá chroí orainn le háthas Polasaí Gaeltachta a bheith á 

sheoladh ag daltaí na scoile don chéad uair ariamh.  

 

Cá bhfuil muid ag dul?! 

* Tá sé mar aidhm againn féiniúlacht Ghaeltachta a bhuanú, a chothú agus a spreagadh go laethúil sa scoil. 

Ba mhaith linn go mbeidh dearfacht ag baint leis an bhféiniúlacht sin agus go mbeidh tuiscint faoi leith ag 

na daltaí faoin deis iontach atá acu maidir lena Saoránacht Ghaeltachta. 

* Ba bhreá linn go mbeadh pobal bródúil, bríomhar, beo Gaeltachta á chruthú againn i bpobal na Scoile 

agus go bhféadfadh na gasúir an chraic a bheith acu trí Ghaeilge chun é sin a fhíorú. 

* Ba mhaith linn cuidiú agus tacú le todhchaí na Gaeilge mar theanga bheo inár bpobal Ghaeltachta mar atá 

leagtha amach sa bPolasaí don Oideachas Gaeltachta 2017-2022 

* Tá sé i gceist againn eispéiris chruthaitheach a chothú a fhreagraíonn don chruthaitheacht atá inár 

gceantar dúchais le béim faoi leith ar imeachtaí shóisialta, chultúrtha a dhéanann ceiliúradh ar ár 

ndúchas. Is riachtanas é go mbeadh na scoláirí lárnach sa bpróiseas seo.  

* Tá sé ar intinn againn an 3 pholasaí (Polasaí Gaeltachta, Polasaí Gaeilge agus Polasaí na Gaeilge Labhartha) 

a bheith ag obair as lámh a chéile chun cabhrú linn ár mbealach a stiúra.  

Siar go Conamara! 

Tá pobal bríomhar againn anseo sa scoil- ach ní cadhan aonair muid. Níl muid linn féin. Tá sé i gceist againn 

ceangal láidir a bheith againn leis an bpobal Gaeltachta Gaelach atá thart orainn. Is ar scáth a chéile a 

mhaireann muid. Beidh ceangail agus nasc rialta leis na gnéithe don phobal seo leanas-  

- Bunscoileanna áitiúla as a dtáinig muid 

- Meánscoileanna eile áitiúla atá mar an gcéanna linn féin 

- Clann sa mbaile 

- Cumainn Spóirt 

- Clubanna óige 

- Ceoltóirí óga Chois Fharraige 

- Cumann Forbartha Chois Fharraige 

- Údarás na Gaeltachta 

- Oireachtas na Gaeilge 

- Scoileanna 2 leibhéal eile i nGaeltachtaí eile 

- Daoine aosta- ár mamóanna agus Daideoanna agus iad siúd a thug an Ghaeltacht seo mar 

oidhreacht luachmhar dúinn 

- Naíonraí- as a dtáinig muid agus atá ag tabhairt cúraim don chéad glúin eile do shaoránaithe beaga 

Gaeltachta 

- Fóram pleanála teanga áitiúil 

- Pobail eile Gaeltachta ar fud na tíre.  

 

San áit a bhíonn an chraic ‘s an spraoi!! 

Is daoine óga muid. Ba mhaith linn a bheith ag foghlaim agus ba mhaith linn píosa chraic agus spóirt a bheith 

againn fhad is atá muid dhá dhéanamh. Creideann muid go bhfuil go leor bealaigh spraíúla chun an Ghaeilge a 

chur chun cinn, ina measc na rudaí seo leanas atá ar fáil go láidir sa scoil. 

• Díospóireacht 

• Oireachtas na Samhna 

• Spórt 

• Drámaí 

• Ceolchoirm 

• Turais 

• Seachtain na Gaeltachta 

• Lá Bród 

Cén chaoi a mbainfear amach é? 

- Tá ról láidir agus glór na ndaltaí sa bpolasaí seo. Tá agus beidh smaointe agus tuairimí GUCCI, 

Coiste an Ghaelbhrataigh agus Comhairle na Macléinn lárnach sa bpróiséis. 

- Eagrófar imeachtaí chultúrtha agus Ghaeltachta nuair gur féidir le eiteas Gaeltachta a choinneál 

lárnach in eispéiris foghlamtha na ndaltaí. Tá sé mar aidhm againn Lá Bród Bhliantúil a eagrú chun 

ceiliúradh a dhéanamh ar ár n-iarrachtaí agus chun feasacht a mhúscailt agus a choinneál dúisithe. 

- Leanfar leis an dea chleachtais imeachtaí spraíúla agus chultúrtha mar atá luaite thuas (San áit a 

bhíonn an chraic ‘s an spraoi) a eagrú agus a reáchtáil taobh istigh don scoil agus sa bpobal 

máguaird chomh maith.  

- Déanfar tacú le chuile chineál cainteoir Gaeilge ar a bhfuil muid ag freastal air anseo sa scoil. 

Déanfar aithint, measúnú agus grúpáil ar 3 ghrúpa úsáideoirí teanga a chruthú agus na riachtanais 

foghlama difriúla a aithint –  

o cainteoirí Dúchais Gaeilge amháin, 

o  cainteoirí líofa a tógadh le Gaeilge/Béarla agus  

o Foghlaimeoirí.   

- Cruthófar nasc agus teagmháil le grúpaí áitiúla ar nós an phróiseas pleanála teanga chun 

comhoibriú leo agus áiseanna, eolas, saineolas a roinnt. 

- Beidh An Scéim Aitheantais mar Scoil Ghaeltachta mar An Phlean Feabhsúcháin scoile an fhad is 

atá an Scéim dá chuir i bhfeidhm.  

- Chuige sin beidh an Scéim Aitheantais mar Scoil Ghaeltachta nó ‘Bród’ mar mhír buan ar gach 

cruinniú foirne agus Bord Bainistíochta do shaolré an phlean.  

- Tionólfar cruinnithe rialta chun glór na ndaltaí a fháil– GUCCI - chun tuairimí a roinnt agus a 

bhailiú. 

- Cinnteofar go ndéanfar gach iarracht go mbeidh  úinéireacht ag pobal uile na scoile ar cheiliúradh 

a dhéanamh ar ár nOidhreacht mar scoil bhródúil Ghaeltachta 

- Beidh seimineár eolais um méadú feasachta againn do dhaltaí nua, rang ghrúpaí, múinteoirí, Bord 

Bainistíochta agus ionadaithe ó thuismitheoirí nuair is féidir agus nuair is gá.  

- Déanfaidh na scoláirí athmhachnamh ar a ndul chun cinn mar dhaltaí Gaeltachta agus forbróidh 

siad úinéireacht agus freagracht as ionad s’acusan i scéal na Gaeltachta. 

 

An Meitheal! 

Is linne í! 

(Ról agus Freagracht) 

Daltaí: Tuigeann na daltaí gur Scoil Ghaeltachta atá sa scoil seo. Tá siad spreagtha le meon dearfach a bheith 

acu i leith na Gaeltachta. 

Coistí- Gucci, Coiste an Ghaelbhrataigh: Tá coistí na Gaeilge labhartha sa scoil tiomanta do gach iarracht gur 

féidir a dhéanamh le pobal láidir Gaeltachta a chruthú agus a chothú. Is deis iontach é piar-ghríosadh mar seo.  

Múinteoirí: Cothóidh na múinteoirí suíomh foghlama tré Ghaeilge a chabhraíonn le chuile dhalta. Tacóidh na 

múinteoirí le tábhacht labhairt na Gaeilge a shoiléiriú do dhaltaí. Beidh na múinteoirí ag cothú eolais faoi 

fhéiniúlacht/shaoránacht Ghaeltachta sa rang agus in imeachtaí uile na scoile. 

Príomhoide/ leas phríomhoide: Déanfaidh an Bord Bainistíochta, an Príomhoide agus ceannairí scoile eile 

athbhreithniú rialta ar chleachtais na scoile agus forbairt na scoile mar Scoil Ghaeltachta. 

Comhordaitheoir Gaeilge, Nasc mhúinteoir scéime agus cúntóir teanga: Tá múinteoir le dualgais speisialta ar 

sceideal na bpostanna ainmnithe mar chomhordaitheoir Ghaeilge sa scoil. Tá nasc mhúinteoir ainmnithe chun 

comhordnú a dhéanamh ar chur i bhfeidhm an Scéim Aitheantais mar Scoil Ghaeltachta sa scoil. Tá ball foirne 

eile ainmnithe mar chúntóir teanga sa scoil.  

Tuismitheoirí agus Caomhnóirí: Braitheann pobal na scoile ar thuismitheoirí agus ar chaomhnóirí le tacaíocht a 

thabhairt an Ghaeilge a chur chun cinn sa scoil. Tá tús áite ag an nGaeilge in aon chomhfhreagras/ plé le 

tuismitheoirí agus cothaíonn an scoil dea-chaidreamh chumarsáide i nGaeilge faoin nGaeilge le tuismitheoirí. 

Chanel (SeanL) Coiste Gaeilge na dTuismitheoirí bunaithe.  

An Bord Bainistíochta: Tá an bord freagrach as an bpolasaí a cheadú agus as tacú le hiarrachtaí uile na scoile an 

Ghaeltacht a chur chun cinn agus a chaomhnú. 


